
Татар халкының 
бөек  шагыйре
Габдулла Тукай

 
(1886-1913)

Татарстан Республикасы 
Бөгелмə муниципаль районы
Зеленая Роща төп белем бирү мəктəбенең 
татар теле һəм əдəбияты укытучысы
Фəтхуллина Рəйсə Габделсамат кызы



Габдулла Тукай 
1886 нчы елның 
26 нчы апрелендə  
Казан өязе Мəңгəр 
волосте Кушлавыч 
авылында мулла 
гаилəсендə туа.



Г.Тукайның əти-əнисе

Мөхəммəтгариф Мəмдүдə



Габдуллага 4 ай ярым 
булганда, аның əтисе вафат 
була.  Əнисе, əле ире үлгəч тə, 
бер елга якын Кушлавыч 
авылында яши. Аннары ул 
улы белəн əтисе йортына – 
Өчилегə  кайта. 1889 нчы 
елның 3 нче гыйнварында 
Сасна Пүчинкəсе авылы 
мулласына кияүгə чыгарга 
мəҗбүр була. Ул ике яшьлек 
баласын  вакытлыча 
Кушлавычтагы Шəрифə 
исемле күрше карчыкка 
калдыра, ə бераздан улын үзе 
янына алдыра. Əмма бу 
бəхетле тормыш озак бармый, 
əнисе үлеп китə. 4 яшендə 
Габдулла бөтенлəй ятим кала.

Азмы какканны вə сукканны 
күтəрдем мин ятим?!

Азрак үстерде сыйпап тик 
маңгаемнан миллəтем...

Кечкенə Тукай.
Рəссам Х.Казаков.1958.



* 1890 нчы елда Габдулланы үги əтисе 
Өчилегə бабасы Зиннəтуллага кайтарып 
куя.

Кушлавыч –Өчиле - Сасна - Өчиле



* күп балалы Зиннəтулла бабай Габдулланы Казанга 
җибəрə.

* 1890-1892 нче елларда ул һөнəрче Мөхəммəтвəли 
абзый белəн Газизə апа гаилəсендə яши. Аның яңа əти-
əнисе кинəт кенə авырып китəлəр, шуңа күрə кечкенə 
Габдулланы яңадан Өчилегə кайтаралар.

Казан- Өчиле



* 1892-1895 нче елларда Габдулла Кырлайда 
игенче Сəгъди абзый һəм Зөһрə апа 
гаилəсендə яши.

Кырлай 

Нəкъ Казан артында бардыр бер авыл - 
Кырлай дилəр;
Җырлаганда көй өчен “тавыклары 
җырлай” дилəр.
Гəрчə анда тугъмасам да, мин бераз 
торган идем,
Җирне əз-мəз тырмалап, чəчкəн идем, 
урган идем...


